Nisbah Keserasian Silang-Transfusi (CTR) 

Nisbah Keserasian Silang-Transfusi (CTR) adalah penunjuk kualiti nasional yang penting yang digunakan untuk mengukur sejauh mana penggunaan perkhidmatan yang ditawarkan oleh perkhidmatan makmal transfusi diguna pakai secara berhemah. Nilai CTR diperoleh seperti berikut;

CTR = Jumlah unit darah yang menjalani ujian keserasian silang
                    Jumlah sebenar darah yang ditransfusi

CTR yang tinggi menunjukkan bahawa ujian keserasian silang telah dilakukan secara tidak perlu dimana Ujian Kumpulan Darah-Penskrinan dan Simpan (GSH) sendiri sebenarnya sudah mencukupi. Ujian keserasian silang yang berlebihan, selain membazirkan sumber, juga mendatangkan akibat buruk terhadap pengurusan inventori darah dan kualiti darah kerana darah disimpan secara tidak wajar, sering kali berlaku pergerakan di antara peti sejuk-peti sejuk dan berkemungkinan juga berada di luar suhu penyimpanan yang optimum semasa darah sedang menjalani ujian keserasian silang.

